
Chè Sè ak Frè nan Kris la:

Tout pawas nou yo pral fè yon koleksyon wikenn pwochen, 11/12 Jiyè, pou sipòte Catholic Relief Services, ki bay èd a moun vilnerab ki afekte pa lagè, dezas natirèl ak eksplwatasyon. 

Trafik moun se eksplwatasyon yon moun ki oblije pa fòs, fwod oswa presyon pou bay travay oswa sèvis, kèlkeswa nasyonalite, sitwayènte oswa kote jewografik li ye a. Povrete, izolasyon nan sipò fanmi ak zanmi, ak baryè kiltirèl oswa lang se pami faktè ki mete moun an risk pou yo viktim trafik. Nan limyè defi sa yo, efò anti-trafik ki reyisi yo dwe enplike kominote ki ka rekonèt siy trafik yo epi bay asistans dirèk bay viktim yo. Pwofesè lekòl, anplwaye pawas ak klèje, ak founisè swen sante nan klinik kominotè yo — ki gen fòmasyon pou rekonèt siy trafik moun nan pwòp kominote yo — ka efikas nan konbat eksplwatasyon moun yap sèvi yo. Avèk lajan yo resevwa atravè koleksyon anyèl Sèvis Sekou Katolik la, Biwo Sèvis Migrasyon ak Refijye (MRS) nan Konferans Evèk Katolik Etazini an te lanse yon pwogram pilòt pou konbat trafik moun nan sèten dyosèz ameriken. An kolaborasyon avèk patnè lokal yo, anplwaye MRS yo te evalye defi kominote sa yo ap fè fas, yo te fòme lidè lokal yo, epi yo te ede yo etabli rezo pou reponn a bezwen viktim yo.

Tanpri, reflechi avèk lapriyè sou kijan ou ka sipòte koleksyon 2026 sa a. Pou aprann plis bagay sou koleksyon an ak moun ki benefisye yo, vizite www.usccb.org/catholic-relief. Mèsi ankò pou tout sa w fè, avèk lapriyè ak finansyèman, pou ede  oun ki ap soufri anba povrete, grangou, lagè ak katastwòf natirèl.

Mwen asire ou menm ak tout moun ou renmen yo ke m ap kontinye sonje w nan selebrasyon Ekaristi a, epi mwen  ekòmande w nan entèsesyon plen lanmou Vyèj Mari, Rèn Apot yo, mwen Rete

sensèman ini avek ou nan Granmèt nou an Jezikri,

Monsenyè Manuel de Jesús Rodríguez, J.C.D.
Evèk Palm Beach


NÒT POU KIRE YO: LI OBLIGATWA POU NOU PIBLIYE LÈT SA A NAN BILTEN PAWAS LA KÒM YON LÈT NAN DEMI PAJ OSWA NAN YON PAJ ANTYE NAN WIKENN 4/5 JIYÈ 2026. KOLEKSYON AN AP FÈT 11/12 JIYÈ 2026. OU BYENVINI POU LI LÈT LA POU PAWASYEN YO, POSTE LÈT SA A SOU MEDYA SOSYAL YO, AK SOU SITWÈB OU, ANPLIS DE ENPRIME L NAN BILTEN AN. 

